
				এই পাতাটির মুদ্রণ সংশোধন করা প্রয়োজন। 
স্বাধীনতার স্বাদ v98v)
প্রমদা জিভ কেটে বলে, ছিা ছি, ও বজাতটার হয়ে ফের বলব ? সেদিন বলতে এসেছিলাম বলেই না। আজ এই নাক কান মলছি!! ছুড়িটা যে কত পাজি কত বেহায়া মোটে মোর দিশে ছিল না। ওটাকে আর রেখোনি মা, এই দণ্ডে দূর করে দাও। ওর ছোঁয়া জল খেতে নেই, হারামজাদি এক বেজাতের সাথে মেতেছে।
মামদে ভূত ! দুৰ্গাকে আসল মামদো ভূত ধরেছিল ! মণি কৌতুহলে ফেটে পড়তে চায়। মা ! মুসলমানের সঙ্গে ভালোবাসা হয়েছে। ওর স্বামী ? সে ওকে কবে ছেড়ে গেছে। ও বজাতটার সাথে কে ঘর করবে বল ? সে ছিল ভালোমানুষের ব্যাটা, এ সব্বোনাশির খোয়ার কী তার সয় ? মেরে আধমরা করে রেখে জন্মের মতো ছেড়ে চলে গেছে। আহা, একেবারে শেষ করে যদি রেখে যেত গো !
একবছর ধরে প্রমদা দুৰ্গার পলাতক স্বামী আর তার চোদ্দোপুরুষের শ্ৰাদ্ধ করে এসেছে, অভিশাপ ঝেড়েছে তার সাধ্যে যতটা কুলায় ! আজি সে অঘোরের পক্ষে। যাবার আগে সবু লোহার শিক দিয়ে অঘোর দুর্গাকে অমানুষের মতো মেরেছিল, সাত দিন বিছানায় পড়ে ছিল দুৰ্গা, প্রথম দুদিন জুরে প্রায় অজ্ঞান হয়ে ছিল। তখন হাতের কাছে পেলে প্রমদা অঘোরকে অনায়াসে মেরে বসতে পারত। দিবারাত্রি কাছে থেকে দুর্গার সে সেবা করেছিল, সর্বাঙ্গের অসহ্য ব্যথায় দুৰ্গাকে কাতরাতে দেখে নিজেও যে কতবার কেঁদেছিল ঠিক নেই। আজ তার হূদয় থেকে আপশোশ ঠেলে উঠছেঅঘোর কেন মেয়েটাকে একেবারে খুন করে রেখে যায়নি !
গুরুদেবের চরণ স্মরণ করে আর বিদ্বেষে ঘূণায় আক্ৰোশে বুক যেন জুলে পুড়ে ফেটে যেতে চায়। তার মুখ দেখে মণির পর্যন্ত সর্বাঙ্গে একটা ভীতিকর শিহরন বয়ে যায়। মোটাসোটা প্রৌঢ়বিয়সি বিধবাটির থলথলে মুখ যেন সারাজগতে যুগ-যুগাস্তের সঞ্চিত হিংসায় ত্যারা-বঁকা হয়ে গেছে।
মণি একটু ভয়ে ভয়েই বলে, তা তুমি অত খেপেছ কেন প্রমদা ? ও নষ্ট হযে থাকে, ওর সঙ্গে তুমি আর সম্পর্ক রেখো না, ফুরিয়ে গেল !
প্রমদা চোখ বড়ো বড়ো করে বলে, তুমি বলছি কী মা ? এ যে আসল সম্পর্ক গো, ঘরের সম্পর্ক জেতের সম্পর্ক সমাজের সম্পর্ক-রাখিব না বললে কী এ ফুবিয়ে যায় ফুসমস্তরে ? মোর একার ব্যাপার নয় তো যে মুখ দেখাদেখি বন্ধ করলাম আব্ব চুকে গেল ? মায়ে-বেটিতে মুখ দেখে না সে ব্যাপার তো কত ঘটছে, মোরা শুধু মাসি-বোনঝি। ষ্টুড়ি যে সমাজ ধম্মো বিকিয়ে দিলে, জেতের গলায় ছুরি দিলে-এতে যদি না খেপিব তবে কীসে খেপিব বল ?
কী জানি বাছা, তোমার এ বিচার মাথায় ঢুকছে না। একটা মেয়ে যদি নিজের খুশিতে জাতধর্ম নষ্টই করে, সে নিজেরটাই নষ্ট করলে, তোমাদের দশজনের কী এল-গেল ? তোমরা নয় ওকে ছেটে ফেল, ও নিজের পথ দেখুক ।
তাই তো বলতে এয়েছি মা, এই দণ্ডে ছুড়কে দূর করে দাও। মণি বলে, আমি কেন ওকে দূর করতে যাব বাছা ? ও মুসলমানের সঙ্গে পিরিত কবুক আর খ্রিষ্টানের সঙ্গে পিরিত করুক, আমার কী এল-গেল ? দুবেলা ঠিকমতো জল তুলে বাসন মেজে দিয়ে গেলেই হল।
প্রমদা থ বনে যায়।--তুমি হিন্দুর মেয়ে ? নয় তো কী মুসলমানের মেয়ে ? বেচারাকে দুবেলা খাটিয়ে মারছি, জানি তো যে ক-টা টাকা দি, তাতে আজকের দিনে কারও পেট ভরে না। এই পাপেই হয়তো নরকে যাব। অন্য সময়টুকু বেচারা নিজের ঘরে কী করছে না করছে, তাতেও যদি শাসন করতে যাই, নরকেও আমার ঠাই হবে না !
কলকাতায় রোদ পড়ে না, চিরন্তন ছায়ায় ভিজে পিছল শ্যাওলা ধরা ফাটা সিমেন্ট থেকে ভেজা আিদম আটকানো ভাপ ওঠে ! বাসনের কঁাড়ি নিয়ে আজ দুৰ্গা হিমসিম খেয়ে যাচ্ছিল। যে যেখান

